
2 Timotii
Wo̱re ̱ nyɔse ̱po ̱ ne̱ Pɔɔl a kyo ̱rɛɛ bo ̱

kyo ̱ŋwe̱Timotii‑o
1-2Mo̱, Pɔɔl, ne̱Wuribware ̱a lee fe ̱yɛŋkiiKristoo

Yeesuu a ayaa‑rɔ aye̱re ̱po̱‑ɔ ɔko̱, na n tɔwe ̱ ŋkpa
ne̱ Wuribware ̱ a tɔwe̱ bo ̱ be ̱ya fe ̱yɛ ɔ ye ̱re ̱ Kristoo
Yeesuu si a ɔ bo ̱ sa ase ̱sɛ‑ɔ e̱ gye ̱ ne̱ mo ̱ e ̱ kyo ̱rɛɛ
wo ̱re ̱ mɔ mo ̱ e ̱ kyo ̱ŋwe̱ fo̱, Timotii, ne̱ mo ̱ e̱ kpa
fo ̱ ase̱ŋ bwe ̱e̱tɔ, ne̱ mo̱ a taa fo ̱ bo̱ kii mo ̱ gyi‑o.
Mo̱ e̱ ko̱re ̱ ke ̱bware̱ko̱re ̱ mo ̱ e̱ sa fo ̱ fe̱yɛ ane ̱ se̱
Wuribware ̱naane ̱nyaŋpe̱KristooYeesuuyure fo ̱,
na ɔmo ̱rɔwe ̱ fo ̱, na ɔ sa fo̱ kaye̱e̱yuri.

Aŋsɛ nawɔre̱ ke̱sa
3 Saŋ ke̱maa ne̱ mo ̱ e̱ ko̱re ̱ ke̱bware ̱ko̱re ̱ mpase̱

na kanye‑o, mo ̱ e̱ ko̱re ̱mo ̱ e̱ sa fo̱, na fo̱ se ̱, mo ̱ e̱ sa
Wuribware ̱ aŋsɛ. Saŋ ke̱maa n de kakpo̱nɔ ko̱ŋko̱
mo ̱ i suŋ Wuribware̱, fe ̱yɛ ane ̱ŋ ne̱ n nana‑ana a
waa‑ɔ dɛɛ. 4Mo ̱ a nyiŋŋi si ane ̱ŋ ne̱ fo̱ a su nsaŋ
ne̱ ane̱ a brawe̱ abɛɛ se ̱‑ɔ. Ane ̱ŋ se̱‑ɔ mo ̱ e̱ kpa
fe ̱yɛ m be ̱e̱ ŋu fo ̱, na mo̱ akatɔ be̱e̱ nya gyi. 5Mo̱
a be̱e̱ nyiŋŋi ko̱kɔɔre̱gyi ne̱ fo̱ nana kye ̱e̱sɛ Lowis
na fo̱ nyi Yunis a kɔɔre ̱ Wuribware̱ gyi‑o si, ne̱
mo ̱ a nyiŋŋi ko̱kɔɔre̱gyi kase ̱ŋtiŋ ne ̱ ŋ nyi fe ̱yɛ fo̱
de‑o si. 6 Ane̱ŋ se̱‑ɔ, mo ̱ i nyiŋŋi fo ̱ se ̱ fe̱yɛ saŋ‑ɔ
mo ̱ a ba asare̱e̱ bo ̱ dɔŋŋɔ fo ̱ kuŋu si yure fo ̱, ne̱
Wuribware ̱ a sa fo ̱ aketɔ ko̱, na fo ̱ taare ̱ waa mò̱
kusuŋ. Amo̱se ̱‑ɔ, fo ̱ ma kine aketɔ amo ̱, na fo̱ ma
sa a kufu nya fo ̱. 7 Ke̱tɔ se ̱ ne̱ mo ̱ a tɔwe̱ amo ̱‑ɔ e̱
gye ̱ fe ̱yɛ kufwiiŋe timaa ne̱ Wuribware̱ a sa ane̱‑ɔ

maa sa a ane̱ kii afupo̱, amaa ɔ sa ane ̱ ke ̱yaale̱ŋ,na
ane ̱ kpa abɛɛ ase ̱ŋ, na ane ̱ taare ̱ kra ane ̱ e̱ye ̱e̱.

8Amo̱se ̱‑ɔ fo̱ ma peere ko̱tɔwe ̱ ane ̱ nyaŋpe̱ kuŋu
si ase̱ŋ gywii ase̱sɛ na ane ̱ŋ ne̱ fo ̱ a bo ̱ kɔɔre ̱ ane̱
nyaŋpe̱ gyi‑o. Ane̱ŋ ne̱ baa tii mo ̱ bo ̱ le̱e̱ ane̱ŋ ne̱
n gya Yeesuu Kristoo si‑o si‑o, fo ̱ ma sa a ipeere
nya fo ̱, na fo ̱ tɔwe ̱ fe̱yɛ fo̱ mo ̱ŋ nyi mo̱. Ke̱tɔ ne̱ a
bware fe̱yɛ fo ̱ waa‑ɔ e̱ gye̱ fe̱yɛ fo ̱ ba ke̱yaale̱ŋ ne̱
Wuribware ̱ e̱ sa fo ̱‑ɔ, na mo ̱ aa fo̱ gyi awo ̱re ̱fɔɔ ne̱
ba sane̱ Yeesuukuŋu si ase ̱ŋ timaaatɔwe ̱po̱ i gyi‑o.
9A le̱e̱ fe̱yɛWuribware ̱ e̱ gye ̱ne̱ ɔɔmo ̱rɔwe ̱ ane ̱, ne̱
ɔɔ te̱e ̱ ane ̱ fe̱yɛ ane ̱ bo ̱ kye̱na nɛɛnɛɛ sa mo ̱̀. N gye̱
sa ne̱ ane ̱ awaa ke̱tɔ timaa ko̱ samo ̱̀ ne̱e̱ ne̱ ɔɔwaa
amo ̱‑ɔ sa ane̱, amaa ɔɔkyɔ fa amo ̱mfɛɛre ̱ne̱e̱ fe̱yɛ ɔ
mo ̱rɔwe ̱ ane̱. Kase̱ŋtiŋ si pwɛɛ ne̱ ɔɔ dɛɛ twe ̱e̱ kaye̱
mɔ gbaa‑o, Kristoo Yeesuu si ne ̱ ɔɔ ye ̱re ̱bo ̱mo ̱rɔwe̱
ane ̱. 10Ane ̱ dɛɛ ane ̱mo ̱ŋ nyi amo ̱‑ɔ, amɔ bo ̱ fo̱ saŋ
ne̱ ane ̱ nyaŋpe̱ Kristoo Yeesuu a ba kaye̱ mɔ‑rɔ bo̱
lee amo̱ kaase̱ bo ̱ kaapo ̱ ane ̱‑ɔ. Kristoo e̱ gye ̱ ne̱ ɔɔ
kɔ gyi lowi si, ne̱ ɔɔ ye ̱re ̱ ase ̱ŋ timaa ke̱kaapo̱ se̱ bo̱
lee ŋkpa na kukyure ne̱ a mo̱ŋ de kɛɛ‑ɔ bo̱ kaapo̱
ane ̱. 11Ase̱ŋ timaa mɔ se ̱ ne̱ Wuribware ̱ a lee mo̱
fe ̱yɛ ŋ kii mo ̱̀ kabɔɔ na mo ̱̀ ayaa‑rɔ ɔye̱re ̱po ̱, na ŋ
kii mo ̱̀ ɔkaapo ̱po̱ tɔwe ̱ ase̱ŋ timaa‑o gywii ase ̱sɛ.
12 Ke̱tɔ se ̱ ne̱ mo ̱ i gyi awo̱re ̱fɔɔ‑ɔ ne̱e̱, amo̱‑ɔ pɛɛɛ
gbaa ipeeremo ̱ŋ demo̱. A le̱e̱ fe ̱yɛ ŋ nyimo ̱̀ ne̱mo̱
a kɔɔre ̱mo ̱̀ gyi‑o, ne̱ ŋ nyi fe̱yɛ ɔ taare ̱ a ɔde ̱e̱re ̱ ke ̱tɔ
ne̱ ɔɔ bo̱ waa mo ̱ ke̱sare ̱e̱‑rɔ‑ɔ se ̱ ya bo ̱ fo̱ saŋ ne̱
Kristoo be ̱e̱ ɔ ba‑ɔ.

13 Fo̱, Timotii, fe ̱raa, kra kase̱ŋtiŋ ase̱ŋ ne̱ mo̱ a
waa bo ̱ kaapo ̱ fo ̱ fe ̱yɛ fo ̱waa‑ɔ‑rɔ keŋkeŋ. Na fo ̱ma
kaŋ kine ko̱kɔɔre ̱gyi na ke̱kpa ne ̱ Kristoo a bo̱ sa
ane ̱‑ɔ. 14AmaasaaWuribware ̱akufwiiŋe timaa‑o

ne̱ o te ane ̱ŋkpoṉɔ‑rɔ‑ɔ de ̱e̱re ̱ atɔ timaane̱ ɔɔ taa bo̱
bɔɔrɔ fo ̱‑ɔ se ̱.

15 Fo̱ nyi fe ̱yɛ bamo̱ ne̱ bo ̱ bo̱ Asiya swe̱e̱re ̱ se̱‑ɔ
pɛɛɛ a se̱re ̱ yɔwe ̱ mo ̱. Figeelus na Hɛɛmɔgɛnɛs tii
bamo̱ se ̱. 16 Amaa Onisiforus fe̱raa, mo ̱ e̱ ko ̱re̱
Wuribware ̱ fe ̱yɛ ɔmo ̱rɔwe̱mo ̱̀ ase ̱sɛ, a le̱e̱ fe ̱yɛmò̱
ya nare ̱ mo̱ ase̱ sa mo ̱ kakpo̱nɔkya iluwi bwe ̱e̱tɔ.
Ipeeremo̱ŋ nyamò̱ bo̱ le̱e̱ ane ̱ŋ ne̱ baa tii mo ̱‑ɔ se ̱.
17 Ane ̱ŋ se ̱‑ɔ, mò̱ a de ̱ŋ bo̱ fo ̱ Roma maŋ‑nɔ‑ɔ, ne̱
oo pee akatɔ buwi bo ̱ ŋumo ̱. 18 Fo̱ nyi dame ̱naŋsɛ
atɔ de̱maŋte̱ne̱ ɔɔwaa samo ̱ Ifisusmaŋ‑nɔ‑ɔ. Mo̱ e̱
ko̱re ̱ ke̱bware ̱ko ̱re ̱ fe̱yɛ saŋ ne̱ ane ̱ nyaŋpe̱ Yeesuu
i gyi ase ̱sɛ pɛɛɛ ase ̱ŋ‑ɔ, o ŋumo ̱̀ e̱wɛɛ.

2
Waa siraa fe̱yɛ fo̱ i gyi awo ̱re̱fɔɔ Yeesuu si

1 Mo̱ gyi, fo ̱ fe̱raa sa a Yeesuu Kristoo ba mò̱
ŋyure‑obo̱ sa fo̱ ke ̱yaale̱ŋ. 2Atɔne̱ fo̱ anumo ̱e̱ tɔwe̱
amo ̱ lamaŋ akatɔ‑rɔ‑ɔ, fo̱ taa amo̱ ase ̱ŋ ko̱tɔwe̱ dɛɛ
bo ̱ bɔɔrɔ ase̱sɛ ne̱ fo̱ e̱ kɔɔre ̱ bamo̱ fo ̱ i gyi‑o, na
bamo̱ mɔ bo̱ nya nya gyii amo̱ ko ̱tɔwe̱ taa ya tɔwe̱
gywii bo ̱ko ̱. 3 Amaa waa siraa fe̱yɛ fo̱ i ŋu ase ̱ŋ
fe ̱yɛ ane ̱ŋne̱mo ̱ i ŋu‑o dɛɛ, a le̱e̱ fe ̱yɛ fo ̱ gye ̱Kristoo
Yeesuu soogyaanyi timaa ne̱e̱. 4 Soogyaanyi maa
yɔ ke̱naa‑rɔ‑ɔ ɔ nyɔŋ ɔ ke ̱e̱ kamɛɛ, a le ̱e̱ fe ̱yɛ ɔ
kpa a ɔ kɔ na mò̱ ɔgye ̱ŋkpɛɛpo ̱ akatɔ gyi mo ̱̀ se ̱.
5 Ane ̱ŋ dɛɛ ne̱ ɔŋwɛɛnaŋpo̱ e̱ mo ̱ŋ gya ko ̱ŋwɛɛnaŋ
a mbraa‑ɔ se̱, ɔ maa taare ̱ a ɔ ŋwɛɛnaŋ gyi si nya
ke̱tanne̱bu. 6 Ane̱ŋ dɛɛ ne̱ ɔdɔɔpo ̱ ne̱ ɔ mo̱ŋ bo̱
wo ̱rɔgya‑ɔ adɔɔteese i wuree baare, na ɔ nya gyi.
7Fa ke̱tɔ ne̱ mo ̱ e̱ tɔwe ̱mo ̱ i gywii fo̱‑ɔ mfɛɛre̱, a le̱e̱
fe ̱yɛ ane ̱ nyaŋpe̱ e̱ sa a fo̱ nu amo ̱‑rɔ pɛɛɛ nɛɛnɛɛ.

8 Fo̱ ma taŋ Yeesuu Kristoo ase ̱ŋ se ̱, fe ̱yɛ ɔɔ le̱e̱
Owure Deefid a ke̱nana‑ɔ‑rɔ ne̱e̱, ne ̱ mo ̱̀ a wu‑o,
ne̱ Wuribware ̱ a kyiŋŋi mo ̱̀ le̱e̱ lowi‑ro. Amo̱ e̱
gye ̱mò̱ kuŋu si ase ̱ŋ timaa ne̱ mo ̱ e̱ tɔwe ̱‑ɔ. 9Ase̱ŋ
timaa mɔ ke̱kaapo̱ se̱ ne̱ mo ̱ i gyi awo ̱re̱fɔɔ mɔ
mbe̱yɔmɔ. Ne ̱ baa kperi amo ̱ se̱ da mo̱ e̱kpe ̱e̱, tii
mo ̱ fe ̱yɛ mo ̱ a gye ̱ e̱bɔye̱ ɔwaapo ̱‑ɔ. Amaa bo ̱ maa
taare ̱ a bo̱ da Wuribware̱ ase ̱ŋ e̱kpe̱e̱. 10 Amo ̱se̱
se ̱ ne̱ mo ̱ i nyite mo̱ i gyi awo̱re ̱fɔɔ de̱maŋte̱ mo̱
e̱ sa bamo̱ ne̱ Wuribware ̱ a lee fe ̱yɛ bo̱ gye̱ mò̱
gyi‑ana‑ɔ, naKristooYeesuunyamo ̱rɔwe ̱bamo̱, sa
bamo̱ ke̱dabe ̱ na wuraa Wuribware ̱ se ̱, na a mo ̱ŋ
de kɛɛ. 11 Kiliŋ mɔ ne̱ ba waa‑ɔ gye̱ kase̱ŋtiŋ ne̱e̱
fe ̱yɛ,
“Ane̱ ya kperi mo ̱̀ se ̱wu,

amo ̱ fe̱raa ane ̱ e̱ kye ̱namo ̱̀ ase ̱.
12Ane ̱ ya nya kanyite gyi awo̱re ̱fɔɔ,

amo ̱ fe̱raa ane ̱mɔ ane ̱ i kii awuremo ̱̀ ase ̱.
Ne ̱ ane ̱ ya kinemò̱ fe ̱raa,

mo ̱̀‑ɔ mɔ i kine ane ̱.
13Amaa ne̱ ane ̱ ya yɔwe ̱mo ̱̀ ko ̱kɔɔre ̱gyi gbaa ooo,

mo ̱̀ fe ̱raadekase̱ŋtiŋ, ɔmaa taare ̱aokineane ̱,
a le̱e̱ fe ̱yɛmo ̱̀ e̱ bo ̱ ane ̱,

ne ̱ e̱me ̱ne̱ ne̱ ɔwaa kinemo ̱ e̱ye ̱e̱.”
Yɔwe ̱ ase̱ŋ gye̱gaa ne̱ amo̱ŋ de to ̱nɔ‑ɔ ikii kigyiiri

14Amo̱se ̱ se ̱‑ɔ de̱e̱ nyiŋŋimo ̱ne̱ asɔre ̱e̱ agyi ase ̱ŋ
mɔ se ̱, na fo ̱ yii bamo̱ amo ̱ se ̱ tɔwe̱ fe̱yɛWuribware̱
i ŋu atɔ ke ̱maa ne̱ se ̱sɛ e̱ waa‑ɔ. Yii bamo̱ se̱
fe ̱yɛ bo ̱ ma kaŋ kye̱na kwaa ba gyiiri ikii ba kpa
ase ̱ŋkpareg̱yi kaase̱ a bo̱ nu. Ane̱ŋ a atɔ mɔ mo ̱ŋ
de to̱nɔ ke̱maa, ne̱ kase ̱ŋtiŋ si a nye̱ra bamo̱ ne̱ ba

nu amo̱‑ɔ. 15 Le̱ŋ e̱ye ̱e̱ keŋkeŋ suŋ fo̱ kusuŋ, na
Wuribware ̱ mɔ akatɔ gyi ke̱tɔ ne̱ fo̱ e̱ waa‑ɔ se ̱, na
ane ̱ŋ a kusuŋ ne̱ fo̱ a waa fo̱ e̱ sa mo ̱̀‑ɔ se ̱‑ɔ, fo̱ ma
gyi ipeere. Wuribware̱ ase̱ŋ gye̱ kase̱ŋtiŋ, amo ̱se̱‑ɔ
kaapo̱ amo̱ kyɛɛkyɛɛ. 16 Lee fo̱ kanɔ le̱e̱ e̱se ̱ŋsa
bɔye ̱ ne̱ e̱ mo ̱ŋ gye̱ Wuribware̱ ase ̱ŋ‑ɔ ke̱sa‑rɔ, a
le̱e̱ fe ̱yɛ ane̱ŋ a e̱se ̱ŋsa‑ɔ e̱ sa ne̱ ase ̱sɛ i kyurowi
bamo̱ mfɛɛre ̱ ba le̱e̱ Wuribware ̱ ase̱. 17 Ane ̱ŋ a
atɔ ke̱kaapo̱ bɔye̱ amo ̱ du ne̱e̱ fe̱yɛ lɔ ne̱ o gyo ɔ
kɔɔte̱‑ɔ. Anyare̱ anyɔ ko̱ ne̱ ba kaapo ̱ ane̱ŋ a atɔ‑ɔ
e̱ gye̱ Himiniyus na Filetus. 18 Baa yɔwe̱ kase̱ŋtiŋ
a e̱kpa‑ɔ, ne̱ ŋkee ba kaapo ̱ fe̱yɛ ase̱sɛ kikyiŋŋi
le̱e̱ lowi‑ro a kyɔ ba kyo̱ŋ. Ane ̱ŋ a ase ̱ŋ mɔ se ̱‑ɔ,
baa sa ne̱ ase ̱sɛ ko̱ a yɔwe ̱ ko ̱kɔɔre ̱gyi. 19 Amaa
Wuribware ̱ a damo ̱̀ ase̱ŋ‑ɔ talii ne̱e̱ bo̱ ye ̱ra kpuŋ,
ne̱ ɔɔ kyo ̱rɛɛ bo ̱ be ̱ya fe̱yɛ,
“Ane̱ nyaŋpe̱nyi bamo̱ ne̱ bo ̱ gye̱ mo ̱̀ lee‑o,”* ne ̱
“Ɔkem̱aa ne̱ ɔ tɔwe̱ fe ̱yɛ ane ̱ nyaŋpe̱ e̱ bo̱ mo ̱̀‑ɔ,

amo ̱ fe̱raa, ɔ yɔwe̱mo ̱̀ e̱bɔye ̱ ko ̱waa.”
20 Mo̱nꞌ sa a ane ̱ taa fe̱yɛ atɔ wuye lɔŋ‑nɔ o de

ke̱tɔke̱maane ̱bo ̱deate̱tɔmo ̱ŋtabo ̱waa‑rɔ‑ɔ. Ane ̱ŋ
a atɔ mɔ atanne̱ pipee ne̱ baa bo ̱ waa amo̱ ako̱,
ne̱ ako̱ mɔ atanne̱ fufuri ne̱ baa bo ̱ waa amo ̱.
Ŋkee ako̱ ayii ne̱ baa bo ̱ seri, ne̱ ako ̱ mɔ kabori
ne̱ baa bo ̱ pwɛɛ. Amo̱ ako̱, atɔ timaa ne̱ bo ̱ de ba
waa‑rɔ, ako̱ mɔ atɔ bo̱ro̱bo ̱rɔɔ ne̱ bo̱ de ba waa‑rɔ.
21 Ane̱ŋ se̱‑ɔ se̱sɛ bo ̱ro̱bo̱rɔɔ ya lee mo ̱̀ e̱ye̱e̱ le̱e̱
e̱bɔye ̱‑rɔ, o kii fe̱yɛ ke̱tɔ ne̱ bo̱ de atɔ timaa‑o ba
waa‑rɔ‑ɔ, naokii ɔkpe̱yaa, odeke̱tɔwaasɛbo ̱ sa lɔŋ
* 2:19 Anyare̱ ke̱kare ̱ 16.5 (LXX).

wuye‑o. 22Amo̱se ̱ se̱‑ɔ, Timotii, kwaye̱ ayaafɔre ̱ a
ayo̱rɔwe ̱tɔ bɔye ̱‑ɔ. Na fo ̱ gya itimaa na kaye̱e̱yuri
e̱kpa se̱, na fo ̱ kra fo̱ ko ̱kɔɔre ̱gyi‑o‑ro keŋkeŋ. Fo̱ aa
ase ̱sɛ ne̱ ba kpa abɛɛ, ne ̱ bo ̱ de kakpo̱nɔfwiiri ba su
ba kpaWuribware̱ ke̱kya‑rɔ‑ɔ a de ̱e̱ nare ̱. 23Amaa
m be̱e̱ mo ̱ e̱ tɔwe ̱ mo ̱ i gywii fo ̱ fe̱yɛ fo̱ ma be ̱ŋŋaa
ase ̱ŋ gye ̱gaa ne̱ a mo ̱ŋ de kaase̱‑ɔ, a le̱e̱ fe̱yɛ ase ̱ŋ
toritori ane ̱ŋ e̱ ba ikii na e̱kɔ. 24 Ɔko̱ ne̱ o suŋ ɔ sa
ane ̱ nyaŋpe̱Yeesuu‑oma kaŋ kɔ e̱kɔ. Amaa ke̱tɔ ne̱
ɔ waa‑ɔ e̱ gye ̱ fe̱yɛ o yuri e̱ye ̱e̱, na ɔ baa mo ̱̀ e̱ye̱e̱
kaase̱ sa ase ̱sɛ pɛɛɛ, ne̱ mo ̱̀ e̱ kaapo̱ abware̱se ̱ŋ‑ɔ
mɔ, ɔnya kanyite, na ɔ kaapo̱ amo ̱nɛɛnɛɛ. 25Oyuri
ase ̱ lɔŋŋɔ mo ̱̀ apo̱rɔpo ̱ ne̱ bo̱ ye ̱re ̱ bo̱ kye mo ̱̀‑ɔ bo̱
ye ̱ra e̱kpa timaa si, na Wuribware ̱ ya sure, bo ̱ nu
bamo̱ e̱ye ̱e̱, gyii kase̱ŋtiŋ‑o. 26Naŋkeebo ̱ gyii ase̱ŋ,
na bo̱ nya nya bamo̱ e̱ye ̱e̱ le̱e̱ Ɔbɔnsam ke ̱sare̱e̱‑rɔ,
a le̱e̱ fe̱yɛmò̱ e̱ gye ̱ ne̱ ɔ da bamo̱ katɛɛ‑rɔ, ba bamo̱
bo ̱ kii anya ne̱ ba waa ke̱tɔ ne̱ ɔ kpa‑ɔ.

3
Kaye ̱ ya tɔ‑rɔ e ̱gye̱ kɛɛ a ke̱tɔ ne̱ ke̱ e ̱ ba‑ɔ

1Mo̱gyi Timotii, ŋu fe̱yɛ saŋne̱ kaye̱ ya tɔ‑rɔ e̱gye̱
kɛɛ‑ɔ, kakye̱na‑rɔ e̱ waa le̱ŋ fɛɛ. 2 Saŋ amo̱ ase ̱sɛ
e̱ kpa bamo̱ wo ̱re ̱ dooo katɔnya ne̱e̱, na bo ̱ pee
akatɔbakpa atanne̱ ke̱baŋse,̱ na ba kaapo̱ e̱ye ̱e̱, bo̱
de katɔmaabu ke̱baŋse.̱ Tɔsaare̱ e̱ waa ko ̱kyɔ, bo̱
maa lɛɛ bu bamo̱ ako̱we̱po ̱ kafo̱ŋfwee̱̱ se ̱ gbaa. Bo̱
maa bu Wuribware̱, bo ̱ maa gyi akpe̱yaa. Ɔko̱ ya
waa bamo̱ ke̱dame ̱naŋsɛ gbaa, a maa bo̱rɔ bamo̱
akatɔ daa. 3 Se ̱sɛ maa lɛɛ lee kame‑ro a ɔ kpa mò̱
ko̱so ̱bɛɛ, ane ̱ŋ dɛɛ ne ̱ ɔko̱ maa ŋu ɔko ̱ e̱wɛɛ. Tɔkyii
na ke̱nyare̱nye̱ra na e̱kɔ ke ̱kpa na daa bɔye̱ dooo

e̱ gye̱ ne̱ a ba saŋ amo ̱. Ŋkee ba kisi ke̱tɔ ke̱maa ne̱
ki bware‑o. 4Na bo ̱ gyi kidiburo bo ̱ de ase̱sɛ aŋu
ba da abɛɛ, na bo ̱ waa kuŋuroleŋ̱ na akatɔle̱ŋ ba
bu bamo̱ e̱ye̱e ̱ bo̱ kyo̱ŋ bamo̱ ko̱so ̱bɛɛ‑ana. Bamo̱
akatɔ i gyi kaye̱‑rɔ atɔ se ̱ fɛɛ bo̱ kyo ̱ŋ Wuribware ̱.
5Na ane ̱ŋ a ase̱sɛ‑ɔ e̱ waa akatɔ se ̱ fe ̱yɛ bamo̱ a gya
ke̱bware̱suŋ‑o si nɛɛnɛɛ‑ɔ. Amaabamo̱kakye̱na‑rɔ
e̱ kaapo ̱ fe̱yɛ bo ̱ mo ̱ŋ de Wuribware ̱ a ke̱yaale̱ŋ‑ɔ.
Ane ̱ŋ a ase̱sɛmɔ‑ɔ, lee fo̱ e̱ye̱e̱ le̱e̱ bamo̱‑rɔ, kwaye̱
bamo̱. 6 Saŋ amo ̱ anyare̱ mɔ bo ̱ko ̱ i lwee ase ̱sɛ
e̱lɔŋ‑nɔ ba kpa akye̱e̱ ba nya bamo̱ se ̱ ke̱yaale̱ŋ.
Ane ̱ŋ a akye̱e̱ ne̱ ba nya bamo̱ mfaanɛɛ‑ɔ e̱ gye̱
akye̱e̱ ne̱ bo̱ maa taare̱ ba kra bamo̱ e̱ye̱e̱, sa ne̱
e̱bɔye ̱ a kii bamo̱ se ̱ tɔso ̱rɔ dwiidwiisɛ, ne̱ bamo̱
mfɛɛre ̱ a le̱e̱ ke̱tɔ ke̱maa se ̱, bo ̱ gya bamo̱ ŋyoṟɔwe̱
bɔye ̱ e̱wo ̱re ̱se̱ e̱wo̱re ̱se ̱ se ̱‑ɔ. 7 Ane̱ŋ a akye̱e̱ mɔ e̱
gye ̱ne ̱bapee akatɔ saŋ ke̱maaba suye atɔ‑ɔ, amaa
bamo̱ mɔ bo ̱ maa taare ̱ a bo̱ ŋu kase ̱ŋtiŋ‑o kaase̱
gyii kamo̱ daa. 8 Fo̱ a nu ane ̱ŋ ne ̱ anyare̱ ko ̱ ne̱ ba
te̱e̱ bamo̱ ɛ Yanɛs na Yambras ne̱ baa dɛɛ kye ̱na‑ɔ
a tɔwe ̱ ase ̱ŋ bo ̱ kye ane ̱ ɔde ̱daapo̱ Mosis‑o. Ane ̱ŋ
dɛɛ ne̱ bo̱mo ̱‑ɔ gbaa ne̱ mo ̱ e̱ tɔwe̱ bamo̱ ase ̱ŋ‑ɔ e̱
sa se̱ŋsa ba kye kase̱ŋtiŋ‑o. Bamo ̱ aŋu a nye ̱ra, ne̱
ke̱bware̱suŋ ne̱ ba suŋ‑o gye ̱ kwaa ne̱e̱.

9Ane ̱ŋ se ̱‑ɔ, ke̱tɔ ke̱maa ne̱ ba waa‑ɔ maa kya se̱
a ke̱ bo̱ yɔ ane ̱ŋ sa bamo̱, a le ̱e̱ fe̱yɛ bamo̱ kaye̱ba‑ɔ
e̱ le̱e̱ ifuri, na ɔke̱maaŋu fe̱yɛbo̱mo ̱ŋnyi ase ̱ŋ, fe ̱yɛ
ane ̱ŋ ne̱ baa ŋu Yanɛs na Yambras lee‑o.

De̱e ̱ kaapo̱ kase ̱ŋtiŋ ke̱kaapo̱
10Amaa fo ̱, Timotii, fe̱raa, fo ̱nyimo ̱atɔke̱kaapo̱,

ne̱ fo ̱ a gya mo̱ se̱ ŋu ane ̱ŋ ne̱ mo ̱ kakye̱na‑rɔ
du‑o, ŋu ke ̱tɔ ne̱ n gye̱‑ɔ. Fo̱ a ŋu ane ̱ŋ ne̱ n de



2 Timotii 3:11 viii 2 Timotii 3:17

Yeesuu ko̱kɔɔre ̱gyi‑o‑ro‑o, ne̱ fo ̱ a ŋu mo̱ kanyite
na ke̱kpa ne̱ mo ̱ e̱ kpa ase ̱sɛ ase ̱ŋ‑ɔ. Ne ̱ fo̱ a ŋu
awo̱re ̱fɔɔ de̱maŋte̱ ne̱ mo ̱ a gyi‑o na bo ̱rɔkraa pɛɛɛ
ne̱ baa bo ̱ waa mo̱‑ɔ. 11 Ne ̱ fo ̱ a be ̱e̱ ŋu ane ̱ŋ
ne̱ mo̱ a gyi awo ̱re ̱fɔɔ Ante̱yɔke ̱ya na Ikoniyum
na Lisitra e̱maŋ‑nɔ‑ɔ. Ane̱ŋ a kase ̱ŋŋu suyo mɔ
ne̱ mo ̱ a nyite kamo̱‑ɔ, Wuribware̱ a lee mo ̱ le̱e̱
kamo̱ pɛɛɛ‑rɔ. 12 Kase̱ŋtiŋ si fe ̱raa ɔke̱maa ne̱ ɔ
kpa a ɔ gya Kristoo Yeesuu si, na ɔ taare ̱ kye ̱na
waa Wuribware̱ ke̱pre̱‑ɔ fe ̱raa i ŋu ase ̱ŋ, na ɔ nya
kikisi ase ̱sɛ ase̱. 13 E̱bɔye ̱ awaapo̱ na aye̱bapo ̱ e̱de̱e̱
le̱e̱ bɔye ̱‑rɔ ya lwee mfe̱ŋ ne̱ a mo ̱ŋ bɔ‑ɔ‑rɔ, na bo̱
de ̱e̱ ba ase ̱sɛ aye̱ba, na bo ̱ko̱ mɔ ba bamo̱ aye̱ba.
14Amaa fo ̱ fe ̱raa, fo̱ ma kaŋ yɔwe ̱ kase̱ŋtiŋ ne̱ fo̱ a
kɔɔre ̱ gyi‑o‑ro na kamo̱ e̱kpa timaa ne̱ fo̱ a suye‑o.
Na fo ̱ nyiŋŋi bamo̱ ne̱ bo ̱ dɛɛ bo ̱ gye̱ fo̱ akaapo ̱po̱
timaa‑o si. 15 Na fo̱ nyiŋŋi si fe ̱yɛ nsaŋ ne̱ fo̱ gye̱
keegyi‑o, fo̱ kyɔ fo ̱ nyi abware̱se ̱ŋ wo ̱re̱‑ɔ‑rɔ ase̱ŋ.
Abware̱se ̱ŋwo̱re ̱ amo ̱ e̱ gye ̱ ne̱ ɔ kaapo̱ fo ̱ ane ̱ŋ ne̱
fo ̱ e̱ kɔɔre ̱ Kristoo Yeesuu a fo ̱ gyi‑o, na ane ̱ŋ ne̱
ɔ taare̱ a ɔ mo̱rɔwe̱ fo ̱‑ɔ. 16Wuribware̱ a taa mò̱
kufwiiŋe timaa‑o bo̱ kye̱na ase ̱sɛ ko̱‑rɔ ne̱e̱, ne̱ ɔɔ
kaapo̱ bamo̱ mo ̱̀ mfɛɛre ̱, ne ̱ baa kyo̱rɛɛ mmo̱ bo̱
waa abware̱se ̱ŋwo̱re ̱‑ɔ‑rɔ. Amo ̱se̱ se ̱‑ɔ fo ̱ e̱ taare ̱ a
fo ̱ taa bo ̱ kaapo ̱ ase ̱sɛ kase̱ŋtiŋ‑o, na fo ̱ bo ̱ yii bamo̱
se ̱ fe̱yɛ bo ̱mawaa bɔye ̱, na fo ̱ bo ̱ kaapo̱ bamo̱ kpa
timaa‑o, na fo̱ bo̱ kaapo̱ bamo̱ a bo̱ kye̱na nɛɛnɛɛ.
17Mfaanɛɛ ne̱ ɔko̱ ne̱ ɔ gya Wuribware ̱ se ̱‑ɔ e̱ nya
ke̱tɔ ke̱maa ne̱ ɔ kpa‑ɔ a ɔ bo̱ waa asuŋ ke̱maa ne̱ a
gye ̱ atimaa‑o.

4

De̱e ̱ tɔwe̱ abware̱se̱ŋ saŋ ke̱maa
1Ŋkee fe̱raa n deWuribware̱ na Kristoo Yeesuu

ne̱ mo ̱̀ ya ba kaye̱ mɔ‑rɔ a ɔ bo̱ gyi kuwure, na
o gyi bamo̱ ne̱ baa wu‑o na bamo̱ ne̱ bo ̱ ke̱e̱‑ɔ
ase ̱ŋ, mo ̱ e̱ ko ̱re ̱ fo ̱ le̱ŋleŋ̱leŋ̱ fe̱yɛ 2 fo ̱ le̱ŋ e̱ye ̱e̱ de̱e̱
pee akatɔ tɔwe̱ abware̱se ̱ŋ‑ɔ saŋ ke̱maa. Ye̱re ̱‑rɔ
keŋkeŋ tɔwe̱ amo ̱, fo̱ ma se ̱re ̱ kufu. A mo ̱ŋ de fe ̱yɛ
saŋ amo ̱‑rɔ bware, bɛɛɛ ɔ mo ̱ŋ bware, kya se ̱ tɔwe̱
amo ̱bo ̱ tɛɛraabamo̱ lɔŋŋɔbamo̱bo ̱ye̱ra kpa timaa
si, na fo ̱ waa bamo̱ wɔre ̱. Amaa fo̱ a kaapo ̱ bamo̱
abware̱se ̱ŋ‑ɔ, waa kanyite, yuri ase ̱, ba amo̱ bo̱
be ̱ra bamo̱. 3 Ke̱tɔ se ̱ ne̱ mo̱ a tɔwe̱ amo ̱‑ɔ gywii
fo ̱‑ɔ e̱ gye̱ fe̱yɛ saŋ ko̱ e̱ ba ne̱ ase ̱sɛ maa lɛɛ kpa
kunu ke ̱kaapo̱ timaa ne̱ ke ̱ gye ̱ kase̱ŋtiŋ‑o. Amaa
ke̱tɔ ne̱ ba waa‑ɔ e̱ gye ̱ fe ̱yɛ ba gya bamo̱ fɔŋfɔŋ
ke̱kpa se ̱ ne̱e̱, na bo ̱ kpɔwe̱ akaapo ̱po̱ bwe̱e̱tɔ bo̱
gyaŋŋe,̱ na ane ̱ŋ a akaapo̱po ̱mɔ tɔwe̱ ke̱tɔne̱ ane ̱ŋ
a ase̱sɛ‑ɔ e̱ kpa fe̱yɛ bo̱ nu‑o wo ̱re̱ gywii bamo̱.
4 Kase̱ŋtiŋ‑o ase ̱ŋ maa lɛɛ lwee bamo̱ ke̱se ̱bɔ‑rɔ,
na bo̱ kine kamo̱ ke̱gyase̱, kɔɔre ̱ aye̱ba itee gyi.
5 Amaa fo ̱, Timotii, fe̱raa, de ̱e̱ kra fo̱ e̱ye ̱e̱ nɛɛnɛɛ
kpa ke̱maa se̱. Waa siraa nyite gyi awo̱re ̱fɔɔ. Waa
kusuŋ ne̱ ase ̱ŋ timaa‑o ɔtɔwe ̱po̱ e̱ waa‑ɔ, na fo ̱waa
asuŋ pɛɛɛ ne̱ ane ̱ nyaŋpe̱ a te ̱e̱ fo ̱ fe̱yɛ fo ̱ bo ̱ waa‑ɔ,
na fo̱ ma yɔwe ̱.

6 M fe̱raa, mo ̱ lowi saŋ a tɔ‑rɔ. Kase ̱ŋtiŋ si mo̱
ŋkpa du ne ̱e̱ fe ̱yɛ nta ne ̱ bo ̱ de ba twiiri we ̱e̱ kabo̱
ne̱ bo ̱ de bo ̱ lɔŋŋɔ Wuribware ̱‑ɔ se̱‑ɔ. 7Kristoonyi
kakye̱na‑rɔ du ne̱e̱ fe ̱yɛ ɔko̱ a se ̱re ̱ e̱naŋ‑ɔ. Mo̱ a
se ̱re ̱ ane ̱ŋ a e̱naŋ‑ɔ lo̱we ̱, ne̱ mo ̱ a kye ̱na kakye̱na
timaa‑o bo ̱ fo ̱ kɛɛ, na n saŋ n de mo̱ Kristoo
ko̱kɔɔre ̱gyi‑o‑ro keŋkeŋ. 8 Amo̱se ̱ se ̱‑ɔ mbe̱yɔmɔ

itimaa kuwurepa bo̱‑rɔ ne̱ ane ̱ nyaŋpe̱Yeesuu ne̱ ɔ
gye ̱ ɔse̱ŋtiŋgyipo‑̱ɔ a taa bo̱ be ̱ya keri si so ̱so ̱ samo ̱.
Kake nsi ne̱ o kiŋŋi a ɔ ba‑ɔ ne̱ ɔ taa ke̱mo ̱ a ɔ bo̱
sa mo ̱, a le̱e̱ fe̱yɛ mo ̱ a taare ̱ lo̱we̱ e̱naŋ‑ɔ, ne̱ mo ̱ a
kye ̱na kakye̱na timaa‑o bo̱ to̱ro̱we ̱. Ane̱ nyaŋpe̱ a
taa ane ̱ŋ a kuwurepa mɔ bo̱ be̱ya keri si sa ase ̱sɛ
pɛɛɛ ne̱ bamo̱ akatɔ a pee ba kpa fe̱yɛ bo ̱ ŋu mò̱
kikiŋŋi ba‑ɔ.

Ase̱ŋ ne̱ Pɔɔl a tɔwe̱ bo̱ gye̱ kɛɛ‑ɔ
9Timotii, fo ̱ma kyo ̱kyɔɔ ke̱yaa, mo̱ e̱ kpa fe̱yɛ fo̱

da e̱ye ̱e̱ se ̱ bamo̱ ase ̱me̱naŋ, 10a le̱e̱ fe ̱yɛ, De̱e̱mas
a kpa kaye̱ mɔ‑rɔ atɔ bwe̱e ̱tɔ‑ɔ se̱‑ɔ, ɔɔ se ̱re ̱ yɔwe̱
mo ̱ o yii Tisalonikaa maŋ‑nɔ, ne̱ Krɛse ̱kɛns mɔ yii
Galatiya swe ̱e̱re̱ se ̱, ne̱ Tiitus mɔ yii Dalamatiya
swe̱e̱re ̱ se ̱. 11Amɔ Lukas wo ̱re ̱ e̱ gye̱ ne̱ mo ̱ aa mò̱
bo ̱ mfe̱e̱. Fo̱ e̱ ba, fo ̱ aa Maak ba, a le̱e̱ fe ̱yɛ mò̱ e̱
gye ̱ ne̱ ɔ taare ̱ a ɔ kya mo ̱‑rɔ mo ̱ kusuŋ ko̱waa‑rɔ.
12 Tikikus fe ̱raa, mo̱ a suŋ mo ̱̀ bo̱ kyo̱ŋwe̱ Ifisus
maŋ‑nɔ. 13 Fo̱ e̱ ba, na fo ̱ kɔɔre ̱ mo̱ waagya ne̱ mo̱
a yɔwe ̱ bo̱ sii Kaapus aye̱ Trowas maŋ‑nɔ‑ɔ baa.
Na fo ̱ be ̱e̱ taa mo ̱ e̱wo ̱re ̱ baa. E̱mo ̱ ne̱ baa ba kabo̱
wo ̱re ̱ bo ̱ waa‑ɔ e̱ gye ̱ ne̱ e̱mo ̱ ase ̱ŋ tiri mo̱ bwe ̱e̱tɔ.
14 Alɛsanda ne̱ ɔ gye ̱ Ifisusnyi, ne̱ ɔ gye ̱ danyaŋ
bwaye̱po ̱‑ɔ a waa mo ̱ bɔye ̱ bwe̱e ̱tɔ. Ane ̱ŋ se ̱‑ɔ, ane̱
nyaŋpe̱Yeesuu e̱ kamo ̱̀ko̱kɔbo ̱ le̱e̱ ke̱tɔne̱ ɔɔwaa‑ɔ
se ̱. 15Fo̱ gbaa de ̱e̱ sa mo ̱̀ se ̱, a le̱e̱ fe̱yɛmo ̱̀ ya tii ane̱
kpa keŋkeŋ fe̱yɛ ane ̱ma tɔwe ̱ abware ̱se̱ŋ‑ɔ.

16 Ke̱gye ̱ŋkpɛɛsɛ ne̱ baa baa mo ̱ iwurekpa, na ŋ
ko̱so ̱ ye ̱re ̱ lee mo ̱ apo̱rɔpo̱ a mpo̱rɔ‑ɔ kanɔ‑ɔ, ne̱
mo ̱ŋ nya ye ̱re ̱rɔpo ̱ ko̱ŋko̱ gbaa, bamo̱ pɛɛɛ a kpaŋ
mo ̱ se̱. Mo̱ e̱ ko̱re ̱ Wuribware̱ fe ̱yɛ ɔ ma kaŋ po ̱rɔ
bamo̱ amo ̱‑ɔ se ̱. 17Amaaane ̱nyaŋpe̱Yeesuua ye ̱re̱

mo ̱‑rɔ, ne̱ ɔɔ samo ̱ke ̱yaale̱ŋ fe ̱yɛn tɔwe̱abware̱se ̱ŋ
kyɛɛkyɛɛ gywii bamo̱ne̱ bo ̱mo ̱ŋgye ̱Yudaaawuye,
ne̱ bo ̱ bo ̱ mfe ̱ŋ ba nu mo ̱ ase ̱ŋ‑ɔ. Ane ̱ nyaŋpe̱
ya kɔɔre ̱ mo ̱ le̱e̱ lowi‑ro. 18 Ɔ be ̱e̱ o lee mo ̱, na
ase ̱ŋ bɔye ̱ ke̱maa ne̱ a ba mo̱ se ̱‑ɔ kwaye̱ mo̱, na
ɔ yaa mo ̱ so ̱so ̱ mfe̱ŋ ne ̱ o gyi kuwure‑o ŋkpa na
alaŋfiya‑ro. Wuribware ̱ nya ke̱dabe ̱ nawuraa nsu
pɛɛɛ. Amɛye̱.

19 Mo̱ e̱ ka Priska* na mò̱ kuri Akwila kanɔ
dame ̱naŋsɛ. Ne ̱ m be̱e̱ mo ̱ e̱ ka Onisiforus
ako̱we̱bɛɛ kanɔ. 20 Irasitus a sii Korintoo maŋ‑nɔ,
amaamo ̱ a yɔwe ̱ Trofimus bo̱ sii Mileetusmaŋ‑nɔ,
a le̱e̱ fe ̱yɛ ɔ lɔ ne̱e̱. 21Waame ̱naŋ ba pwɛɛ na afwii
dɛɛ taye̱. Yubulus na Pudɛns na Linus na ɔkye̱e̱
Kilawudiya na ane ̱ abɛɛko̱ Kristoo awuye pɛɛɛ e̱ ka
fo ̱ kanɔ. 22Ke̱tɔ ne̱ ki tii te̱bɔ‑ɔ gye ̱ fe ̱yɛ mo ̱ e̱ ko ̱re̱
ke̱bware̱ko̱re ̱ ne̱e̱ fe ̱yɛ ane ̱ nyaŋpe̱ Yeesuu gya fo̱
kra kamɛɛ, na o yure fo ̱ aa asɔre ̱e̱ agyi‑o pɛɛɛ.

* 4:19 Bɛɛɛ Prisikila.

